
04.02.2020 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1.  §37_003/2020, apeqqut 5-mut Naalakkersuisut akipput: 

“Naalakkersuisut ilisimatitsissutigissavaat pisat pillugit kisitsisit 

kisitsisaagallartut. Naalakkersuisut tamassuma saniatigut pisamut 

tunngatillugu maannakkut allanik paasissutissaateqanngillat.” 

 

- Nuup eqqaani pisassat qanoq amerlatiginissaannik imalimmik 

innersuussummik §37_003/2020-ip akineqarnerata nalaani 

Naalakkersuisut tigusaqarsimasut paasivara.  

- Nuup Kangerluani qalerallit qanoq amerlatigisut 

pisarineqartariaqarnerannik innersuussineq decemberimi 

Pinngortitaleriffimmiit tigusimasartik pillugu apeqquteqartumut 

ilisimatitsiniarnatik Naalakkersuisut aalajangernerminnut suna 

tunngavigaat?  

2. §37_003/2020, apeqqut 3-mut akissumminni Naalakkersuisut allapput:  

“Sumiiffinni aqutsiveqarfiit atorlugit aalisarfiunngitsuni qalerallit 6.956 

tonsit 2019-imi pisarineqarput. Tassani sumiiffittut 

pisassiiffiunngitsutut taaneqartartut ilaapput.” 

 

- Nuup eqqaani qalerallit pisarineqartut qanoq amerlatiginissaannik 

Pinngortitaleriffiup innersuussinera, Naalakkersuisullu decemberimi 

tigusaat, qanoq kisitsisitaqarpa?  

3. §37_172/2019, Nuup Kangerluanut tunngasumi, apeqqut 2-mut 

aamma 3-imut Naalakkersuisut akipput: “Davis Strædemi aamma 

Baffin Bugtimi avataani qaleralinniarnerup MSC-mit 

akuerineqarneranut atatillugu MSC-mit piumasaqaataanikuuvoq 2019-

ip ingerlanerani – MSC-millu nutarnerineq augustimi 2019-imi 

pisussaagunartoq sioqqullugu – aqutsineq aaqqiivigineqassasoq, 

tassani isumagineqassalluni avataani sumiiffinnut taakkununnga 

marlunnut kiisalu sinerissap qanittuani sumiiffinni 1B-1F (Aasianniit 

Kap Farvelimut) 2020-mi TAC-p NAFO-p tamarmiusumik pisassanut 

innersuussutaa qaangissanngikkaa. Taamaattoqanngippat MSC-mit 

akuersissut annaaneqariaannaasoq, inuussutissarsiummik 

ingerlataqartut nalunaarput. Taamaattumik Naalakkersuisut 

sulissutigaat kingusinnerpaamik 1. januar 2020 NAFO-p immikkoortuini 

1B-1F-imi aqutsiveqarfiit tassanilu pisassat pilersinneqarsimanissaat.” 

 

- Sinerissap qanittuani qaleralinniarneq pillugu Namminersorlutik 

Oqartussat nalunaarutissaattut siunnersuutip Naalakkersuisunit 

akuerineqannginneratigut Kitaani avataasiorluni qaleralinniarnermi 

MSC-mik meqqilersuineq tamaat Naalakkersuisunit 

ulorianartorsiortinneqartoq Naalakkersuisut uppernarsarsinnaavaat?  

4. Sinerissap qanittuani qaleralinniarneq pillugu Namminersorlutik 

Oqartussat nalunaarutissaattut siunnersuutip Naalakkersuisunit 

akuerineqannginneratigut MSC-imik meqqilersuinerup 

ulorianartorsiortinneqarnissaa pinngitsoorniarlugu Qeqertarsuup 

Tunuata kujataani sinerissamut qanittumi qaleralittarineqartut 

avataasiorluni pisassanit ilanngaatigineqartalernissaat eqqorpa?  

 

(Inatsisartuni ilaasortaq Sofia Geisler, Inuit Ataqatigiit) 

 

Tunngavilersuut: 

 

Nuup eqqaani qaleralinniarnermi aqutsiveqarfiup kingusinnerpaamik 1. Januar 2020 

pilersinneqarsimanissaa sammisaq pillugu 2018-imi 2019-imilu §37 naapertorlugu 

apeqqutigisarsimasannut Naalakkersuisut akissuminni arlaleriarlugu neriorsuutigisarpaat. 

Tamannalu sulissutigineqartoq ukiut arlallit ingerlaneranni malunnartorsuarmik qalerallit 

oqiliartorlutillu milliartorsimammata.  

 

Taamaattumik tupigusuutiginngitsuugassaanngilaq sinerissamut qanittumi qaleralinniarneq 

pillugu Namminersorlutik Oqartussat nalunaarutissaattut siunnersuut, 1. Januar 2020 

atuutilersussatut naatsorsuutigineqaraluartoq, Naalakkersuisunit itigartinneqarmat. 

Tamatumunnga suna pissutaaneq eqqoriaqattaarnianngilara, pingaarnerutilluguli 

paaserusunnerullugu iliuuseqannginnermikkut kingunissaasut suunersut Naalakkersuisut 

ilisimaneraat. Tassami takussutissanik arlalinnik peqaratta naqissusiisunik 2019-iinnarmi 

qalerallit aalisarneqartut pisassatut innersuussutigineqartunit 11.527 tonsinik amerlanerusut, 

aammalu suli aqutsiveqarfeqanngitsuniit aalisarneqartut 6.956 tonsiusimasut.  

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 


